
	N
	კონვენციის მუხლი
	 ეროვნული კანონმდებლობა
	კომენტარი/რეკომენდაცია

	1.
	მუხლი 3. დისკრიმინაციის დაუშვებლობა:
ხელშემკვრელი სახელმწიფოები ამ კონვენციის დებულებებს გამოიყენებენ მოქალაქეობის არმქონე პირის მიმართ მიუხედავად რასისა, რელიგიისა ან წარმოშობის სახელმწიფოსა, დისკრიმინაციის გარეშე
	საქართველოს კონსტიტუცია:
მუხლი 47 

1. საქართველოში მცხოვრებ უცხოელ მოქალაქეებს და მოქალაქეობის არმქონე პირებს საქართველოს მოქალაქის თანაბარი უფლებანი და მოვალეობანი აქვთ, გარდა კონსტიტუციითა და კანონით გათვალისწინებული გამონაკლისებისა.
მუხლი 38 

1.საქართველოს მოქალაქენი თანასწორი არიან სოციალურ, ეკონომიკურ, კულტურულ და პოლიტიკურ ცხოვრებაში განურჩევლად მათი ეროვნული, ეთნიკური, რელიგიური თუ ენობრივი კუთვნილებისა. საერთაშორისო სამართლის საყოველთაოდ აღიარებული პრინციპებისა და ნორმების შესაბამისად მათ უფლება აქვთ თავისუფლად, ყოველგვარი დისკრიმინაციისა და ჩარევის გარეშე განავითარონ თავიანთი კულტურა, ისარგებლონ დედაენით პირად ცხოვრებაში და საჯაროდ.
საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ
მუხლი 1. კანონის მიზნები და რეგულირების სფერო
1. საქართველოს კონსტიტუციით გარანტირებული უფლებებისა და თავისუფლებების, აგრეთვე საერთაშორისო სამართლის საყოველთაოდ აღიარებული პრინციპებისა და ნორმების შესაბამისად, ამ კანონის მიზანია:
ბ) დაიცვას უცხოელთა და მოქალაქეობის არმქონე პირთა საყოველთაოდ აღიარებული უფლებები, განურჩევლად რასისა, კანის ფერისა, ენისა, სქესისა, რელიგიისა, პოლიტიკური და სხვა შეხედულებებისა, ეროვნული, ეთნიკური და სოციალური კუთვნილებისა, წარმოშობისა, ქონებრივი და წოდებრივი მდგომარეობისა.
მუხლი 2. ტერმინთა განმარტება
ა) უცხოელი – პირი, რომელიც არ არის საქართველოს მოქალაქე და საქართველოში სტატუსის მქონე მოქალაქეობის არმქონე პირი;

მუხლი 25. უცხოელის საქართველოს მოქალაქესთან თანასწორობა უფლებებსა და მოვალეობებში. უცხოელის უფლებებისა და თავისუფლებების დაცვის გარანტიები
1. საქართველოში უცხოელს აქვს ისეთივე უფლებები და თავისუფლებები, როგორებიც – საქართველოს მოქალაქეს და აკისრია ისეთივე მოვალეობები, როგორებიც – საქართველოს მოქალაქეს, თუ საქართველოს კანონმდებლობით სხვა რამ არ არის გათვალისწინებული.
 2. საქართველოში ყველა უცხოელი თანასწორია კანონის წინაშე, წარმოშობის, სოციალური და ქონებრივი მდგომარეობის, რასის, ეროვნული კუთვნილების, სქესის, განათლების, ენის, რელიგიის, პოლიტიკური და სხვა შეხედულებების, საქმიანობის სფეროს და სხვა გარემოებების მიუხედავად.
 3. საქართველო იცავს თავის ტერიტორიაზე მყოფი უცხოელის სიცოცხლეს, პირად ხელშეუხებლობას, უფლებებსა და თავისუფლებებს.
 4. საქართველოში უცხოელის უფლებების განხორციელება და მოვალეობების შესრულება არ უნდა ლახავდეს საქართველოს ინტერესებს, არ უნდა ზღუდავდეს საქართველოს მოქალაქეთა და საქართველოში მცხოვრებ სხვა პირთა უფლებებს და არ უნდა უგულებელყოფდეს მათ კანონიერ ინტერესებს.

საქართველოს კანონი დისკრიმინაციის ყველა ფორმის აღმოფხვრის შესახებ
:

მუხლი 1. კანონის მიზანი
ამ კანონის მიზანია დისკრიმინაციის ყველა ფორმის აღმოფხვრა და ნებისმიერი ფიზიკური და იურიდიული პირისათვის საქართველოს კანონმდებლობით დადგენილი უფლებებით თანასწორად სარგებლობის უზრუნველყოფა, რასის, კანის ფერის, ენის, სქესის, ასაკის, მოქალაქეობის, წარმოშობის, დაბადების ადგილის, საცხოვრებელი ადგილის, ქონებრივი ან წოდებრივი მდგომარეობის, რელიგიის ან რწმენის, ეროვნული, ეთნიკური ან სოციალური კუთვნილების, პროფესიის, ოჯახური მდგომარეობის, ჯანმრთელობის მდგომარეობის, შეზღუდული შესაძლებლობის, სექსუალური ორიენტაციის, გენდერული იდენტობისა და გამოხატვის, პოლიტიკური ან სხვა შეხედულების ან სხვა ნიშნის მიუხედავად.
	კომენტარის გარეშე

	2.
	მუხლი 4. რელიგია
ხელშემკვრელი სახელმწიფოები თავიანთ ტერიტორიაზე მყოფ მოქალაქეობის არმქონე პირებს მიანიჭებენ ისეთსავე ხელსაყრელ რეჟიმს, როგორიც აქვთ თავიანთ მოქალაქეებს, მათი და მათი ბავშვების რელიგიური აღმსარებლობისა თუ რელიგიური განათლების თავისუფლებასთან
დაკავშირებით.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 37. სიტყვის, აზრის, სინდისის, აღმსარებლობისა და რწმენის თავისუფლება
საქართველოში უცხოელს, ისევე, როგორც საქართველოს მოქალაქეს, აქვს სიტყვის, აზრის, სინდისის, აღმსარებლობისა და რწმენის თავისუფლება. დაუშვებელია უცხოელის დევნა სიტყვის, აზრის, აღმსარებლობისა და რწმენის გამო, აგრეთვე მისი იძულება, გამოთქვას თავისი შეხედულება მათ შესახებ.
	კომენტარის გარეშე

	3.
	მუხლი 6. ტერმინი “იმავე გარემოებებში”
ამ კონვენციის მიზნებისათვის ტერმინი “იმავე გარემოებებში” გულისხმობს, რომ ნებისმიერი
მოთხოვნა (დროებითი ადგილსამყოფელისა და ცხოვრების ხანგრძლივობის ჩათვლით), რომელიც
უნდა დააკმაყოფილოს ცალკეულმა ინდივიდმა განსახილველი უფლებით სარგებლობისათვის, თუ იგი არ არის მოქალაქეობის არმქონე პირი, უნდა შესრულდეს, გარდა იმ მოთხოვნებისა, რომელთა
შესრულება, მათი ბუნებიდან გამომდინარე, შეუძლებელია მოქალაქეობის არმქონე პირისათვის.
	არ არის კონკრეტული დებულება 
	ეს არის მნიშვნელოვანი და სპეციფიკური  დებულება მოქალაქეობის არმოქონე პირებისთვის ეფექტური დაცვის უზრუნველყოფისა და მათი ნატურალიზაციის დაჩქარებისთვის. ეს დებულება უნდა იქნეს ასახული სახელმწიფო კანონმდებლობაში.


	4.
	მუხლი 12. პირადი სტატუსი
1. მოქალაქეობის არმქონე პირის პირადი სტატუსი განისაზღვრება მისი დომიცილის სახელმწიფოს
სამართლით, ხოლო თუ მას არ აქვს დომიცილის ადგილი, მაშინ - მისი საცხოვრებელი სახელმწიფოს სამართლის შესაბამისად.

2. ხელშემკვრელი სახელმწიფო პატივს სცემს მოქალაქეობის არმქონე პირის მიერ მანამდე შეძენილ უფლებებს, რაც დაკავშირებულია მის პირად სტატუსთან, კერძოდ უფლებებს, რომლებიც
გამომდინარეობს ქორწინებიდან, თუ შესრულდება ამ სახელმწიფოს სამართლით გათვალისწინებული
ფორმალობები, საჭიროების შემთხვევაში და იმ პირობით, რომ ეს უფლება აღიარებული იქნებოდა ამ სახელმწიფოს სამართლით იმ შემთხვევაში, თუ პირს ექნებოდა მოქალაქეობა.
	საქართველოს სამოქალაქო კოდექსი
:
მუხლი 1. ცნება. მოქმედების სფერო
ეს კოდექსი აწესრიგებს პირთა თანასწორობაზე დამყარებულ კერძო ხასიათის ქონებრივ, საოჯახო და პირად ურთიერთობებს.
საქართველოს კანონი სამოქალაქო აქტების შესახებ
:
თავი XII. იურიდიული მნიშვნელობის მქონე ზოგიერთი ფაქტის დადგენა
 მუხლი 90. სამოქალაქო აქტების რეგისტრაციის ორგანოს მიერ დასადგენი იურიდიული მნიშვნელობის მქონე ფაქტები
3. საზღვარგარეთ მომხდარ იურიდიული მნიშვნელობის მქონე ფაქტს სამოქალაქო აქტების რეგისტრაციის ორგანო ადგენს მხოლოდ საქართველოს მოქალაქის, მისი არასრულწლოვანი შვილის, საქართველოში სტატუსის მქონე მოქალაქეობის არმქონე პირისა და საქართველოში საერთაშორისო დაცვის მქონე პირის მიმართ. (ძალაშია 2017 წლის 1 თებერვლიდან).

	მუხლი 13. მოძრავი და უძრავი ქონება
მოძრავი და უძრავი ქონების შეძენასთან და მათთან დაკავშირებულ უფლებებთან, იჯარისა და უძრავ და მოძრავ ქონებასთან დაკავშირებულ კონტრაქტებთან მიმართებით, ხელშემკვრელი სახელმწიფოები მოქალაქეობის არმქონე პირს ჩააყენებენ შეძლებისდაგვარად ხელსაყრელ მდგომარეობაში, რაც, ნებისმიერ შემთხვევაში, არანაკლებ ხელსაყრელი უნდა იყოს, იმავე გარემოებებში ზოგადად უცხოელებისათვის მინიჭებულ უფლებებთან მიმართებაში.
	საქართველოს კანონი სასოფლო-სამეურნეო დანიშნულების მიწის საკუთრების შესახებ

მუხლი 4. საკუთრება სასოფლო-სამეურნეო დანიშნულების მიწაზე
1. სასოფლო-სამეურნეო დანიშნულების მიწის (მათ შორის, მემკვიდრეობით მიღებულის) საკუთრების უფლება აქვთ:
ბ) უცხოელს, საზღვარგარეთ რეგისტრირებულ იურიდიულ პირს, საქართველოს კანონმდებლობის შესაბამისად უცხოელის მიერ საქართველოში რეგისტრირებულ იურიდიულ პირს.
	საქართველოს კანონდებლობა არ აწესებს რაიმე შეზღუდვას მოქალაქეობის არმქონე პირის კერძო საკუთრების უფლებაზე. ერთადერთი გამონაკლისი იყო სასოფლო-სამეურნეო დანიშნულების მიწა, რომელთან დაკავშირებითაც მოსალოდნელია ცვლილებები საკონსტიტუციო სასამართლოს გადაწყვეტილების საფუძველზე. 

	მუხლი 14. საავტორო და სამეწარმეო უფლებები
სამეწარმეო უფლებებთან დაკავშირებით, როგორებიცაა: გამოგონებები, დიზაინი ან მოდელები, სავაჭრო ნიშნები, სავაჭრო სახელები და უფლებები ლიტერატურულ, მხატვრულ და სამეცნიერო ნაშრომებზე, მოქალაქეობის არმქონე პირი იმ ქვეყნის ტერიტორიაზე, სადაც ჩვეულებრივ ცხოვრობს, ისევე იქნება დაცული, როგორც ამ ქვეყნის მოქალაქეები; ხოლო ნებისმიერი სხვა ხელშემკვრელი სახელმწიფოს ტერიტორიაზე იგი ისარგებლებს ისეთივე დაცვით, როგორითაც სარგებლობენ ამ ტერიტორიაზე იმ ქვეყნის მოქალაქეები, სადაც იგი ჩვეულებრივ ცხოვრობს.
	საქართველოს კანონი საავტორო და მომიჯნავე უფლებების შესახებ

მუხლი 3. კანონის მოქმედების სფერო
ეს კანონი ვრცელდება:
ა) მეცნიერების, ლიტერატურისა და ხელოვნების ნაწარმოებებზე, შესრულებაზე, ფონოგრამაზე, ვიდეოგრამასა და მონაცემთა ბაზაზე, რომლებზედაც უფლებათა მფლობელია საქართველოს მოქალაქე, ფიზიკური პირი, რომელსაც აქვს მუდმივი საცხოვრებელი ადგილი საქართველოს ტერიტორიაზე, და იურიდიული პირი, რომელსაც აქვს ადგილსამყოფელი საქართველოს ტერიტორიაზე;

	კომენტარის გარეშე

	მუხლი 15. გაერთიანების უფლება
რაც შეეხება არაპოლიტიკურ და არაკომერციულ გაერთიანებებსა და პროფესიულ კავშირებს, ხელშემკვრელი სახელმწიფო თავის ტერიტორიაზე კანონიერად მყოფ მოქალაქეობის არმქონე პირებს
შეძლებისდაგვარად ხელსაყრელ რეჟიმს მიანიჭებს, რაც, ნებისმიერ შემთხვევაში, არანაკლებ ხელსაყრელი უნდა იყოს, იმავე გარემოებებში, ზოგადად უცხოელებისათვის მინიჭებულ უფლებებთან
მიმართებაში.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 35. პოლიტიკურ და საზოგადოებრივ გაერთიანებებში მონაწილეობის უფლება
 1. საქართველოში უცხოელს უფლება არ აქვს, გახდეს საქართველოში მოქმედი პოლიტიკური გაერთიანებების წევრი, მონაწილეობა მიიღოს მათ საქმიანობაში ან დააფუძნოს ისინი.
 2. საქართველოში უცხოელს აქვს ისეთივე უფლება, დააფუძნოს საზოგადოებრივი გაერთიანებები, გახდეს პროფესიული კავშირების, სამეცნიერო, კულტურული, სპორტული საზოგადოებებისა და სხვა საზოგადოებრივი ორგანიზაციების წევრი, როგორიც – საქართველოს მოქალაქეს, თუ ეს არ ეწინააღმდეგება ამ ორგანიზაციების წესდებებსა და საქართველოს კანონმდებლობას.
	კომენტარის გარეშე

	მუხლი 16. სასამართლოსათვის მიმართვის შესაძლებლობა
1. ყველა ხელშემკვრელი სახელმწიფოს ტერიტორიაზე მოქალაქეობის არმქონე პირს აქვს უფლება, თავისუფლად მიმართოს სასამართლოს.
	საქართველოს კონსტიტუცია
მუხლი 42 

1.ყოველ ადამიანს უფლება აქვს თავის უფლებათა და თავისუფლებათა დასაცავად მიმართოს სასამართლოს.
2. ყოველი პირი უნდა განსაჯოს მხოლოდ იმ სასამართლომ, რომლის იურისდიქციასაც ექვემდებარება მისი საქმე.
3. დაცვის უფლება გარანტირებულია.
	თუ ინდივიდს უარი ეთქვა მოქალაქეობის არმქონე პირის სტატუსზე,  ეროვნული კანონმდებლობა არ ითვალისწინებს დებულებას, სასამართლო განხილვის შემთხვევაში, მათი ლეგალური ყოფნისა და გაძევებისგან დაცვის შესახებ. გარდა ამისა, უფასო იურიდიული დახმარება არ არის უზრუნველყოფილი მოქალაქეობის არმქონე პირის სტატუსის დადგენის პროცედურისა და სასამართლო განხილვისას. იმისათვის, რომ მოხდეს ამ საკითხის გრძელვადიანი გადაწყვეტა, მნიშვნელოვანია კონკრეტული დებულების მიღება, რომელიც იქნება ლეგალური ყოფნისა  და გაძევების შეჩერების გარანტია მოქალაქეობის არმქონე პირის სტატუსის შესახებ საბოლოო გადაწყვეტილების მიღებამდე. ასევე, აუცილებელია უფასო იურიდიული დახმარების  და სასამართლოს წარმომადგენლობის უზრუნველყოფა  ყველა სტატუსის მაძიებლისთვის  მოქალაქეობის არმქონე პირის სტატუსის დადგენის პროცედურის განმავლობაში.
მიუხედავად იმისა, რომ სტატუსის მქონე მოქალაქეობის არმქონე პირებს, რომლებსაც ხელი არ მიუწვდებათ იურიდიულ დახმარებაზე სოციალურ-ეკონომიკური მოწყვლადობის გამო, უფასო იურიდიული დახმარების მიღების უფლება აქვთ, პრაქტიკაში კვლავ არსებობს სირთულეები. უფასო იურიდიული დახმარების მისაღებად მოქალაქეობის არმქონე პირი უნდა იყოს რეგისტრირებული სოციალურად დაუცველი პირების ბაზაში.  სოციალური დაცვის სახელმწიფო სისტემის ნაკლოვანებების გამო (მკაცრი კრიტერიუმები, დოკუმენტაცია, საჭიროებათა შეფასების მოუქნელი მექანიზემი), ყოველთვის არ არის შესაძლებელი სოციალურად მოწყვლადი მოქალაქეობის არმქონე პირისთვის, წარმატებით  გაიაროს საჭიროებათა შეფასების პროცედურა, განსაკუთრებით უსახლკარო მოქალაქეობის არმქონე პირების შემთხვევაში, რომლებსაც საცხოვრებელი ადგილი არ გააჩნიათ.


ვ) იურიდიული დახმარებით მოსარგებლე პირი – საქართველოს მოქალაქე, მოქალაქეობის არმქონე პირი, უცხო ქვეყნის მოქალაქე, რომელიც აკმაყოფილებს ამ კანონითა და სხვა საკანონმდებლო აქტებით დადგენილ კრიტერიუმებს;

2. სამოქალაქო და ადმინისტრაციულ საქმეებზე სასამართლოში წარმომადგენლობა, აგრეთვე ადმინისტრაციულ საქმეზე ადმინისტრაციულ ორგანოში წარმომადგენლობა უზრუნველყოფილია, თუ პირი გადახდისუუნაროა და მისთვის იურიდიული დახმარების გაწევა (მისი სასამართლოში წარმომადგენლობა, ადმინისტრაციულ ორგანოში წარმომადგენლობა) მიზანშეწონილია საქმის მნიშვნელობიდან და სირთულიდან გამომდინარე.

	საქართველოს კანონი სახელმწიფო ბაჟის შესახებ
 
მუხლი 5. შეღავათები სახელმწიფო ბაჟში
1. საერთო სასამართლოებში განსახილველ საქმეებზე სახელმწიფო ბაჟის გადახდისაგან თავისუფლდებიან:
მ (​1) სოციალურად დაუცველი ოჯახების მონაცემთა ერთიან ბაზაში რეგისტრირებული პირი, რომლის ოჯახის სოციალურ-ეკონომიკური მაჩვენებელი ტოლია ან ნაკლებია საქართველოს მთავრობის მიერ დადგენილ ზღვრულ ქულაზე;

	მუხლი 17. ანაზღაურებადი სამუშაო
1. ხელშემკვრელი სახელმწიფოები თავის ტერიტორიაზე კანონიერად მყოფ მოქალაქეობის არმქონე პირებს მიანიჭებენ შეძლებისდაგვარად ხელსაყრელ რეჟიმს ანაზღაურებად სამუშაოსთან
დაკავშირებით, რაც არანაკლებ ხელსაყრელი უნდა იყოს, იმავე გარემოებებში, ზოგადად უცხოელებისათვის მინიჭებულ უფლებებთან მიმართებაში.

2. ხელშემკვრელმა სახელმწიფოებმა ანაზღაურებად სამუშაოსთან დაკავშირებით გულისხმიერად უნდა განიხილონ მოქალაქეობის არმქონე პირების უფლებათა გათანაბრების საკითხი თავის მოქალაქეთა უფლებებთან, განსაკუთრებით კი მოქალაქეობის არმქონე იმ პირებთან მიმართებით, რომლებიც მათ ტერიტორიაზე შევიდნენ დასაქმების პროგრამის ან საიმიგრაციო სქემის ფარგლებში.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 29. შრომითი საქმიანობის უფლება
საქართველოში უცხოელის შრომითი საქმიანობა რეგულირდება საქართველოს კანონმდებლობით.
საქართველოს კანონი საჯარო სამსახურის შესახებ
 

მუხლი 27. მოხელისათვის დადგენილი ძირითადი მოთხოვნები
 1. მოხელედ შეიძლება მიღებულ იქნეს საქართველოს ქმედუნარიანი მოქალაქე, რომელიც აკმაყოფილებს შემდეგ მოთხოვნებს:
 ა) იცის სახელმწიფო ენა;
 ბ) მიაღწია 18 წელს;
 გ) აქვს ამ კანონით გათვალისწინებული მოხელის სერტიფიკატი.
საქართველოს კონსტიტუცია
მუხლი 27 
სახელმწიფო უფლებამოსილია დააწესოს უცხო ქვეყნის მოქალაქეთა და მოქალაქეობის არმქონე პირთა პოლიტიკური საქმიანობის შეზღუდვა.
	მიუხედავად შრომით უფლებებზე შეზღუდვების არარსებობისა, მოქალაქეობის არმქონე პირები ძირითადად ასრულებენ დაბალანაზღაურებად სამუშაოს კერძო ან არაფორმალურ სექტორებში ან თვითდასაქმებულები არიან ისეთ სფეროებში, როგორებიცაა მიწათმოქმედება, ქუჩის ვაჭრობა, მაღაზიები, მანქანების შეკეთება ან ბავშვთა და მოხუცთა მოვლა.
რეკომენდირებულია, რომ განისაზღვროს მოქალაქეობის არმქონე პირის სტატუსის მაძიებლების შრომითი უფლებები და თვითდასაქმების უფლება და გადაიხედოს შრომითი  კანონმდებლობა, რათა მოხდეს მოქალაქეობის არმქონეებთანდაკავშირებული კონკრეტული დებულებების შემუშავება, ყველა მოქალაქეობის არმქონე პირის დასაქმებისა და ეკონომიკური დამოუკიდებლობის ხელშესაწყობად.

	მუხლი 18. თვითდასაქმება
ხელშემკვრელი სახელმწიფოები თავის ტერიტორიაზე კანონიერად მყოფ მოქალაქეობის არმქონე პირებს მიანიჭებენ შეძლებისდაგვარად ხელსაყრელ რეჟიმს, რაც, ნებისმიერ შემთხვევაში, არანაკლებ ხელსაყრელი უნდა იყოს, იმავე გარემოებებში, ზოგადად უცხოელებისათვის მინიჭებულ უფლებებთან მიმართებაში, რათა მოქალაქეობის არმქონე პირებს ჰქონდეთ შესაძლებლობა დამოუკიდებლად დაკავდნენ სოფლის მეურნეობით, მეწარმეობით, ხელობითა და ვაჭრობით და დააფუძნონ სავაჭრო და
სამეწარმეო კომპანიები.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 28. საინვესტიციო და სამეწარმეო საქმიანობის განხორციელების უფლება
 საქართველოში უცხოელს შეუძლია განახორციელოს საინვესტიციო და სამეწარმეო საქმიანობა საქართველოს კანონმდებლობის შესაბამისად. ამ შემთხვევაში მას აქვს ისეთივე უფლებები და აკისრია ისეთივე მოვალეობები, როგორებიც – საქართველოს მოქალაქეს, თუ საქართველოს კანონმდებლობით სხვა რამ არ არის გათვალისწინებული.
	კომენტარის გარეშე

	მუხლი 21. ბინით უზრუნველყოფა
რაც შეეხება ბინით უზრუნველყოფას, რამდენადაც ეს საკითხი რეგულირდება კანონებით ან წესებით,

ან ექვემდებარება სახელმწიფო ხელისუფლების ორგანოებს, ხელშემკვრელი სახელმწიფოები თავიანთ ტერიტორიაზე კანონიერად მყოფ მოქალაქეობის არმქონე პირებს მიანიჭებენ შეძლებისდაგვარად ხელსაყრელ რეჟიმს, რომელიც, ნებისმიერ შემთხვევაში, უნდა იყოს არანაკლებ ხელსაყრელი, იმავე გარემოებებში, ზოგადად უცხოელებისათვის მინიჭებულ უფლებებთან მიმართებაში.
	
	სახელმწიფო არ უზრუნველყოფს დახმარებას, რაც რეგულირებას საჭიროებს. განსაკუთრებით, იმ მოწყვლადი კატეგორიის პირებისთვის, როგორებიც არიან მოქალაქეობის არმქონე პირები. 

	მუხლი 22. საჯარო განათლება
1. დაწყებით განათლებასთან დაკავშირებით ხელშემკვრელი სახელმწიფოები მოქალაქეობის არმქონე პირებს მიანიჭებენ იმავე რეჟიმს, რაც აქვთ მოქალაქეებს.

2. ხელშემკვრელი სახელმწიფოები მოქალაქეობის არმქონე პირებს მიანიჭებენ შეძლებისდაგვარად ხელსაყრელ რეჟიმს დაწყებითი განათლების გარდა ყველა სხვა განათლებასთან დაკავშირებით, რომელიც, ნებისმიერ შემთხვევაში, უნდა იყოს არანაკლებ ხელსაყრელი, იმავე გარემოებებში, ზოგადად, უცხოელებისათვის მინიჭებულ უფლებებთან მიმართებაში. ეს განსაკუთრებით ეხება: სწავლის ხელმისაწვდომობას, უცხოური სკოლების სერტიფიკატების, დიპლომებისა და ხარისხების აღიარებას, გადასახადებისა და გადასახდელების შემცირებასა და სტიპენდიის მინიჭებას.
	საქართველოს კანონი განათლების შესახებ
 

მუხლი 9.  ზოგადი განათლების მიღების უფლება
1. ყველას აქვს სრული ზოგადი განათლების მიღების თანაბარი უფლება, რათა სრულად განავითაროს თავისი პიროვნება  და შეიძინოს ის ცოდნა და უნარ-ჩვევები, რომლებიც აუცილებელია კერძო და საზოგადოებრივ ცხოვრებაში წარმატების მიღწევის თანაბარი შესაძლებლობებისთვის. დაწყებითი და საბაზო განათლების მიღება სავალდებულოა.
მუხლი 22. სახელმწიფოს მიერ ზოგადი განათლების დაფინანსება
1. სახელმწიფო უზრუნველყოფს სრული ზოგადი განათლების მიღებას. მოსწავლის განათლების სახელმწიფო დაფინანსება ზოგადსაგანმანათლებლო დაწესებულებაში გრძელდება 12 წლის განმავლობაში. 

7. ამ მუხლით გათვალისწინებული დაფინანსება ვრცელდება საქართველოს მოქალაქეზე, დროებითი საიდენტიფიკაციო მოწმობის მქონე პირზე, „საქართველოს მოქალაქეთა და საქართველოში მცხოვრებ უცხოელთა რეგისტრაციის, პირადობის (ბინადრობის) მოწმობისა და საქართველოს მოქალაქის პასპორტის გაცემის წესის შესახებ“ საქართველოს კანონის 20 ​13 მუხლით გათვალისწინებულ პირზე, უცხო ქვეყნის მოქალაქეზე (მათ შორის, უცხოეთში მცხოვრები თანამემამულის სტატუსის მქონე სხვა სახელმწიფოს მოქალაქეზე), მოქალაქეობის არმქონე პირსა და საერთაშორისო დაცვის მქონე პირზე (ძალაშია 2017 წლის 1 თებერვლიდან).
საქართველოს კანონი უმაღლესი განათლების შესახებ

1. საქართველოს განათლების, მეცნიერების, კულტურისა და სპორტის სამინისტრო:
ი​ (1) ამტკიცებს უცხო ქვეყნის მოქალაქეების მიერ საქართველოში უმაღლესი განათლების მიღების ხელშეწყობის ღონისძიებებს;
	იმისათვის, რომ მოქალაქეობის არმოქონე ბავშვები სრულად ჩაირიცხონ სკოლებში და მიიღონ სერტიფიკატები და დიპლომები, მათ უნდა ჰქონდეთ საიდენტიფიკაციო დოკუმენტები - დროებითი ან გრძელვადიანი ცხოვრების ნებართვა. წინააღმდეგ შემთხვევაში, მათ უფლება აქვთ, მხოლოდ არაოფიციალურად დაესწრონ გაკვეთილებს და ვერ იღებენ  სკოლის დამთავრების დამადასტურებელ მოწმობას. აგრეთვე, არსებობს საჭიროება ქართული ენის კურსების არსებობის, რადგან ქართულის გამართულად ცოდნა ნატურალიზაციის ძირითად მოთხოვნას წარმოადგენს.


	23
	მუხლი 23. სახელმწიფო დახმარება
სახელმწიფო დახმარებებთან დაკავშირებით, ხელშემკვრელი სახელმწიფოები თავიანთ ტერიტორიაზე კანონიერად მყოფ მოქალაქეობის არმქონე პირებს მიანიჭებენ იმავე რეჟიმს, რაც აქვთ მოქალაქეებს.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 24. საქართველოში სტატუსის მქონე მოქალაქეობის არმქონე პირის უფლებრივი მდგომარეობა
საქართველოში სტატუსის მქონე მოქალაქეობის არმქონე პირი სარგებლობს ამ კანონის VI თავით დადგენილი უფლებებით და აკისრია იმავე თავით დადგენილი მოვალეობები.

თავი VI.  უცხოელის უფლებები და მოვალეობები

მუხლი 25. უცხოელის საქართველოს მოქალაქესთან თანასწორობა უფლებებსა და მოვალეობებში. უცხოელის უფლებებისა და თავისუფლებების დაცვის გარანტიები
 1. საქართველოში უცხოელს აქვს ისეთივე უფლებები და თავისუფლებები, როგორებიც – საქართველოს მოქალაქეს და აკისრია ისეთივე მოვალეობები, როგორებიც – საქართველოს მოქალაქეს, თუ საქართველოს კანონმდებლობით სხვა რამ არ არის გათვალისწინებული.
საქართველოს კანონი სახელმწიფო პენსიის შესახებ
 

მუხლი 1. კანონის რეგულირების სფერო და საგანი

1. ეს კანონი არეგულირებს პენსიაზე უფლების წარმოშობის საფუძველს, განსაზღვრავს პენსიის ადმინისტრირების ორგანოს, ადგენს პენსიის დანიშვნის, გაცემის, შეჩერების, განახლების, შეწყვეტის და პენსიის მიღების ზოგად პრინციპებს.

2. ეს კანონი ვრცელდება:

ა) საქართველოს მოქალაქეებზე;

ბ) საქართველოში სტატუსის მქონე მოქალაქეობის არმქონე პირებზე;

გ) პენსიის დანიშვნის თაობაზე განცხადების შეტანის მომენტისათვის ბოლო 10 წლის განმავლობაში საქართველოს ტერიტორიაზე კანონიერ საფუძველზე მუდმივად მცხოვრებ უცხო ქვეყნის მოქალაქეებზე.
საქართველოს კანონი ჯანმრთელობის დაცვის შესახებ

თავი II - მოქალაქეთა უფლებები ჯანმრთელობის დაცვის სფეროში მუხლი 5 
საქართველოს მოქალაქესა და საქართველოში სტატუსის მქონე მოქალაქეობის არმქონე პირს უფლება აქვთ, ისარგებლონ დადგენილი წესით დამტკიცებული ჯანმრთელობის დაცვის სახელმწიფო პროგრამებით გათვალისწინებული სამედიცინო დახმარებით, რასაც განახორციელებს სათანადო სამედიცინო საქმიანობის სამართალ სუბიექტი, განურჩევლად საკუთრებისა და სამართლებრივი ფორმისა.
	მხოლოდ მოქალაქეობის არმქონე სტატუსის მქონე პირებს, რომლებსაც გააჩნიათ მუდმივი ბინადრობის ნებართვა,  აქვთ საქართველოს მოქალაქესთან გათანაბრებული ჯანდაცვისა და სოციალური დახმარების უფლებები. თუმცა, აღნიშნული სერვისები არ უნდა იყოს დამოკიდებული ბინადრობის ნებართვის ტიპზე, არამედ უნდა გავრცელდეს როგორც ყველა მოქალაქობის არმქონეზე, ასევე მოქალაქეობის არმქონის სტატუსის განსაზღვრის პროცედურაში მყოფ  პირებზეც.  
სტატუსის მაძიებლებისა და სტატუსის მქონე მოქალაქეობის არმქონე პირების უფლებებსა და თავისუფლებებზე  სისტემატიურად ცნობიერების ამაღლება  ბენეფიციარებს, საზოგადოებასა და შესაბამის სახელმწიფო მოხელეებს შორის, ხელს შეუწყობს და გააუმჯობესებს ჯანდაცვაზე, სოციალურ  სარგებელსა და სერვისებზე ხელმისაწვდომობას.

	მუხლი 24. შრომის კანონმდებლობა და სოციალური უზრუნველყოფა

1. თავიანთ ტერიტორიაზე კანონიერად მყოფ მოქალაქეობის არმქონე პირებს ხელშემკვრელი სახელმწიფოები მიანიჭებენ იმავე რეჟიმს, რაც აქვთ ამ ქვეყნის მოქალაქეებს შემდეგ საკითხებთან დაკავშირებით:

(ა) იმდენად, რამდენადაც ეს საკითხები რეგულირდება კანონებითა და წესებით, ან ექვემდებარება ადმინისტრაციული ორგანოების კონტროლს - ანაზღაურება საოჯახო შემწეობების ჩათვლით, თუ ეს უკანასკნელი ანაზღაურების შემადგენელი ნაწილია, სამუშაო საათები, ზეგანაკვეთური სამუშაოს თაობაზე შეთანხმებანი, ანაზღაურებადი შვებულება, სამუშაოზე შეზღუდვა, დასაქმების მინიმალური ასაკი, სტაჟირება და პრაქტიკები, ქალებისა და არასრულწლოვანი პირების მუშაობა, კოლექტიური შეთანხმებიდან სარგებლის მიღება;

(ბ) სოციალური უსაფრთხოება (სამართლებრივი დებულებები საწარმოო ტრავმის, საწარმოო დაავადებების, ორსულობის, ავადმყოფობის, უუნარობის, მოხუცებულობის, უმუშევრობის, ოჯახური პასუხისმგებლობებისა და სხვა შემთხვევების შესახებ, რომლებიც რეგულირდება სოციალური უსაფრთხოების სქემით ეროვნული კანონების ან წესების შესაბამისად) შემდეგი შეზღუდვების გათვალისწინებით:

(I) შეიძლება საჭირო იყოს სათანადო ღონისძიებების გატარება, რათა შენარჩუნებულ იქნეს უკვე მინიჭებული უფლებები ან ის უფლებები, რომლებიც მინიჭების პროცესშია;

(II) საცხოვრებელი სახელმწიფოს ეროვნული კანონები და წესები შეიძლება ითვალისწინებდეს სპეციალურ ღონისძიებებს იმ სარგებლის ან სარგებლის ნაწილის თაობაზე, რომელიც სრულად გადაიხდება საჯარო ფონდების მიერ, ასევე შემწეობები იმ პირებისათვის, რომლებიც არ ასრულებენ შენატანების პირობას, რაც გათვალისწინებულია ჩვეულებრივი პენსიის მისაღებად.

2. მოქალაქეობის არმქონე პირის საწარმოო ტრავმის შედეგად გარდაცვალების კომპენსაციის უფლებაზე გავლენას არ ახდენს ის ფაქტი, რომ მიმღების საცხოვრებელი ადგილი არის ხელშემკვრელი სახელმწიფოს ტერიტორიის გარეთ.

3. ხელშემკვრელი სახელმწიფოები მოქალაქეობის არმქონე პირებზე გაავრცელებენ სოციალურ საკითხებზე ერთმანეთთან უკვე გაფორმებული ან მომავალში დადებული ხელშეკრულებებიდან მიღებული თუ მიღების პროცესში მყოფი უფლებებიდან გამომდინარე სარგებელს, რაც დაექვემდებარება მხოლოდ ამ შეთანხმებების ხელმომწერი სახელმწიფოების მოქალაქეებისათვის გათვალისწინებულ პირობებს.

4. ხელშემკვრელი სახელმწიფოები გულისხმიერად განიხილავენ შესაძლებლობას, რათა მოქალაქეობის არმქონე პირებზე გაავრცელონ მსგავსი ხელშეკრულებებიდან გამომდინარე სარგებელი, რაც ნებისმიერ დროს შეიძლება იყოს გათვალისწინებული ამ ხელშემკვრელ სახელმწიფოებსა და არახელშემკვრელ სახელმწიფოებს შორის დადებულ ძალის მქონე
ხელშეკრულებებში.

	საქართველოს შრომის კოდექსი
 
მუხლი 1. მოქმედების სფერო
1. ეს კანონი აწესრიგებს საქართველოს ტერიტორიაზე შრომით და მის თანმდევ ურთიერთობებს, თუ ისინი განსხვავებულად არ რეგულირდება სხვა სპეციალური კანონით ან საქართველოს საერთაშორისო ხელშეკრულებებით.
მუხლი 2. შრომითი ურთიერთობა
3. შრომით და წინასახელშეკრულებო ურთიერთობებში აკრძალულია ნებისმიერი სახის დისკრიმინაცია რასის, კანის ფერის, ენის, ეთნიკური და სოციალური კუთვნილების, ეროვნების, წარმოშობის, ქონებრივი და წოდებრივი მდგომარეობის, საცხოვრებელი ადგილის, ასაკის, სქესის, სექსუალური ორიენტაციის, შეზღუდული შესაძლებლობის, რელიგიური, საზოგადოებრივი, პოლიტიკური ან სხვა გაერთიანებისადმი, მათ შორის, პროფესიული კავშირისადმი, კუთვნილების, ოჯახური მდგომარეობის, პოლიტიკური ან სხვა შეხედულების გამო.
საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 31. სოციალური უზრუნველყოფის უფლება
 1. საქართველოში მუდმივად მცხოვრებ უცხოელს აქვს დახმარების, პენსიისა და სხვაგვარი სოციალური უზრუნველყოფის ისეთივე უფლება, როგორიც – საქართველოს მოქალაქეს.

 2. საქართველოში დროებით მყოფი უცხოელის სოციალური უზრუნველყოფის საკითხი წყდება საქართველოს კანონმდებლობისა და საქართველოს საერთაშორისო ხელშეკრულების შესაბამისად.
საქართველოს კანონი სოციალური დახმარების შესახებ
 

მუხლი 1. კანონის მიზანი და რეგულირების სფერო
მუხლი 2. კანონის მოქმედების სფერო
ეს კანონი ვრცელდება საქართველოში კანონიერ საფუძველზე მუდმივად მცხოვრებ, სპეციალური მზრუნველობის საჭიროების მქონე პირებზე, ღატაკ ოჯახებსა და უსახლკარო პირებზე, თუ ამავე კანონით სხვა რამ არ არის დადგენილი.
	სოციალური  სარგებელი მოიცავს საარსებო შემწეობას , საყოფაცხოვრებო სუბსიდიას , რეინტეგრაციის შემწეობას, ზრუნვაში მყოფი ბავშვის მიმღები ოჯახის ანაზღაურებასა და ზრდასრული ოჯახის მოვლის ანაზღაურებას. თუმცა, სოციალური დაცვის სისტემის ნაკლოვანებები და  ხარვეზები ზღუდავს დახმარებით სარგებლობას, განსაკუთებით, უსახლკარო მოქალაქეობის არმქონე პირებისთვის. ამრიგად, სოციალური დაცვის მოქანიზმის გაძლიერება მოწყვლადი პირების საჭიროებებსა და ობიექტურ კრიტერიუმეზე დაყრდნობით, გააუმჯობესებს მოწყვლადი პირების, მათ შორის, მოქალაქეობის არმქონე პირების, დაცვას.

	მუხლი 25. ადმინისტრაციული დახმარება
1. როდესაც მოქალაქეობის არმქონე პირს უფლების განსახორციელებლად ესაჭიროება იმ უცხო სახელმწიფოს ხელისუფლების ორგანოების დახმარება, რომლისათვის მიმართვა მას არ შეუძლია, მაშინ ხელშემკვრელი სახელმწიფო, რომლის ტერიტორიაზეც იგი ცხოვრობს, უზრუნველყოფს, რომ აუცილებელი დახმარება გაუწიონ ამ ქვეყნის ხელისუფლების ორგანოებმა.

2. პირველ პუნქტში აღნიშნული ხელისუფლების ორგანო ან ორგანოები გადასცემენ ან უზრუნველყოფენ, რომ მათი ზედამხედველობის ქვეშ გადასცენ მოქალაქეობის არმქონე პირს ის დოკუმენტები ან სერტიფიკატები, რომლებიც, ჩვეულებრივ, გაიცემა უცხოელებზე ეროვნული ხელისუფლების ორგანოების მიერ ან მათი დახმარებით.

3. ამგვარად, გაცემული დოკუმენტები და სერტიფიკატები გამოიყენება უცხოელებისათვის მათი მოქალაქეობის სახელმწიფოს მიერ ან დახმარებით გაცემული ოფიციალური დოკუმენტების ნაცვლად და ჩაითვლება ნამდვილად, საწინააღმდეგო მტკიცებულების არარსებობის შემთხვევაში.

4. გაჭირვებაში მყოფი პირებისათვის დაწესებული გამონაკლისების გათვალისწინებით, შესაძლებელია საფასურის დაწესება ზემოაღნიშნულ მომსახურებაზე, რომელიც უნდა იყოს ზომიერი და შეესაბამებოდეს მოქალაქეებისათვის მსგავს მომსახურებაზე დაწესებულ საფასურს.
	საქართველოს ზოგადი ადმინისტრაციული კოდექსი
 

მუხლი 12. ადმინისტრაციული ორგანოსათვის მიმართვის უფლება
1. ნებისმიერ პირს აქვს უფლება მიმართოს ადმინისტრაციულ ორგანოს ამ უკანასკნელის უფლებამოსილებას მიკუთვნებული იმ საკითხის გადასაწყვეტად, რომელიც უშუალოდ და პირდაპირ ეხება პირის უფლებებსა და კანონიერ ინტერესებს.
2. თუ კანონით სხვა რამ არ არის დადგენილი, ადმინისტრაციული ორგანო ვალდებულია, განიხილოს მის უფლებამოსილებას მიკუთვნებულ საკითხზე შეტანილი განცხადება და მიიღოს შესაბამისი გადაწყვეტილება.

	მუხლი 26. გადაადგილების თავისუფლება
ყოველი ხელშემკვრელი სახელმწიფო მიანიჭებს თავის ტერიტორიაზე კანონიერად მყოფ მოქალაქეობის არმქონე პირს უფლებას, აირჩიოს ბინადრობის ადგილი და თავისუფლად გადაადგილდეს მისი ტერიტორიის ფარგლებში, იმავე პირობებში უცხოელებისათვის დაწესებული
წესების შესაბამისად.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 38. მიმოსვლისა და საცხოვრებელი ადგილის არჩევის თავისუფლება
1. საქართველოში უცხოელს აქვს თავისუფალი მიმოსვლისა და საცხოვრებელი ადგილის თავისუფალი არჩევის უფლებები.
 2. ამ მუხლის პირველ პუნქტში აღნიშნული უფლებების შეზღუდვა შეიძლება მხოლოდ კანონის შესაბამისად, დემოკრატიული საზოგადოების არსებობისათვის აუცილებელი სახელმწიფო ან/და საზოგადოებრივი უსაფრთხოების უზრუნველყოფის, ჯანმრთელობის დაცვის, დანაშაულის თავიდან აცილების, მართლმსაჯულების განხორციელების ან საქართველოში მცხოვრებ პირთა უფლებებისა და კანონიერი ინტერესების დაცვის მიზნით.
	კომენტარის გარეშე

	მუხლი 27. პირადობის დამადასტურებელი დოკუმენტები
ხელშემკვრელმა სახელმწიფოებმა უნდა გასცენ პირადობის დამადასტურებელი დოკუმენტი თავის ტერიტორიაზე მყოფი მოქალაქეობის არმქონე პირების მიმართ, რომელთაც არ აქვთ მოქმედი სამგზავრო დოკუმენტი.
	საქართველოს კანონი საქართველოს მოქალაქეთა და საქართველოში მცხოვრებ უცხოელთა რეგისტრაციის, პირადობის (ბინადრობის) მოწმობისა და საქართველოს მოქალაქის პასპორტის გაცემის წესის შესახებ

მუხლი 2

1. საქართველოს მოქალაქეთა და საქართველოში მცხოვრებ უცხოელთა შესახებ მონაცემების დადგენის, აგრეთვე მოქალაქეთა უფლებების და მოვალეობების განხორციელების მიზნით დაწესებულია საქართველოს მოქალაქეთა და საქართველოში მცხოვრებ უცხოელთა რეგისტრაცია.
	იხილეთ პუნქტი 29

	მუხლი 28. სამგზავრო დოკუმენტები 
ხელშემკვრელმა სახელმწიფოებმა თავიანთ ტერიტორიაზე კანონიერად მყოფ მოქალაქეობის არმქონე პირებზე ამ ტერიტორიის ფარგლებს გარეთ სამგზავროდ უნდა გასცენ სამგზავრო დოკუმენტები, რომელთა მიმართაც გამოიყენება ამ კონვენციის დანართით გათვალისწინებული დებულებები, თუ გადაუდებელი აუცილებლობის შემთხვევაში ეროვნული უსაფრთხოების ან საზოგადოებრივი წესრიგის ინტერესებისთვის სხვა რამ არ არის გათვალისწინებული. ხელშემკვრელ სახელმწიფოებს შეუძლიათ, გასცენ ასეთი დოკუმენტები თავიანთ ტერიტორიაზე მყოფი ნებისმიერი მოქალაქეობის არმქონე პირის მიმართ; ისინი განსაკუთრებული გულისხმიერებით განიხილავენ თავიანთ ტერიტორიაზე სამგზავრო დოკუმენტების გაცემის საკითხს ამ ტერიტორიაზე მყოფი მოქალაქეობის არმქონე იმ პირებისთვის, რომელთაც არ შეუძლიათ მიიღონ სამგზავრო დოკუმენტები იმ სახელმწიფოსგან, სადაც კანონიერად ცხოვრობენ.

	საქართველოს კანონი საქართველოს მოქალაქეთა და საქართველოში მცხოვრებ უცხოელთა რეგისტრაციის, პირადობის (ბინადრობის) მოწმობისა და საქართველოს მოქალაქის პასპორტის გაცემის წესის შესახებ
თავი III. საქართველოს მოქალაქის პასპორტის, სამსახურებრივი სარგებლობის პასპორტის, საქართველოში სტატუსის მქონე მოქალაქეობის არმქონე პირის ან ჰუმანიტარული სტატუსის მქონე პირის სამგზავრო პასპორტისა და ლტოლვილის სამგზავრო დოკუმენტის გაცემის წესი
მუხლი 20(1)
1 ​1. საქართველოში სტატუსის მქონე მოქალაქეობის არმქონე პირის ან ჰუმანიტარული სტატუსის მქონე პირის სამგზავრო პასპორტი (შემდგომ − სამგზავრო პასპორტი), ლტოლვილის სამგზავრო დოკუმენტი (შემდგომ − სამგზავრო დოკუმენტი) არის შესაბამისი პირის პირადობისა და მოქალაქეობრივი მდგომარეობის დამადასტურებელი დოკუმენტი როგორც საქართველოს ტერიტორიაზე, ისე მისი ფარგლების გარეთ. სამგზავრო პასპორტის ჰუმანიტარული სტატუსის მქონე პირზე გაცემის შემთხვევაში ამ დოკუმენტზე აღინიშნება მისი მფლობელის სტატუსი
	სამგზავრო დოკუმენტის ფორმატი გადასახედია, რათაგაკეთდეს მითითება, რომ დოკუმენტი კონვენციის შესაბამისადაა გაცემული.  

	მუხლი 29. ფისკალური გადასახდელები 
1. ხელშემკვრელი სახელმწიფო არ დააკისრებს მოქალაქეობის არმქონე პირს ნებისმიერი ხასიათის
გადასახდელს, მოსაკრებელს ან გადასახადს, გარდა იმ გადასახდელებისა, რომლებიც შეიძლება დაეკისროს მის მოქალაქეებს ამავე სიტუაციაში.

2. წინა პუნქტი არ კრძალავს, რომ მოქალაქეობის არმქონე პირების მიმართ გამოყენებულ იქნეს კანონები და წესები, რომლებიც შეეხება უცხოელებისათვის ადმინისტრაციული დოკუმენტების, მათშორის პირადობის დამადასტურებელი დოკუმენტების, გაცემის საფასურს.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 39. უცხოელის დაბეგვრა
საქართველოში მცხოვრები უცხოელი იბეგრება ისევე, როგორც საქართველოს მოქალაქე, თუ საქართველოს კანონმდებლობით სხვა რამ არ არის გათვალისწინებული
საქართველოს მთავრობის დადგენილება № 508

მუხლი 2. მომსახურების ვადები და საფასურების განაკვეთები
5. საქართველოს მოქალაქის პირადობის ელექტრონული მოწმობის, საქართველოში მუდმივად მცხოვრები უცხო ქვეყნის მოქალაქისა და მოქალაქეობის არმქონე პირის ბინადრობის ელექტრონული მოწმობების განაცხადის შეტანიდან:
ა) მე-10 სამუშაო დღეს გაცემისათვის – მომსახურების საფასური 30 ლარი;
	რეკომენდირებულია, გაუქმდეს მოქალაქეობის არმქონე პირის სტატუსის დადგენის საფასური 50 ლარი და საიდენტიფიკაციო ბარათის ღირებულება - 30 ლარი.

	მუხლი 31. გასახლება 
1. ხელშემკვრელი სახელმწიფო არ გაასახლებს მოქალაქეობის არმქონე პირს, რომელიც კანონიერად იმყოფება მის ტერიტორიაზე, თუ საფრთხე არ ემუქრება ეროვნულ უსაფრთხოებასა და მართლწესრიგს.

2. მოქალაქეობის არმქონე ასეთი პირის გასახლება უნდა განხორციელდეს მხოლოდ კანონის დაცვით მიღებული გადაწყვეტილების საფუძველზე. გარდა იმ შემთხვევებისა, როდესაც ეს გადაუდებელი აუცილებლობის შემთხვევაში, ეროვნული ინტერესებიდან გამომდინარე შეუძლებელია. ოქალაქეობის არმქონე პირს უფლება მიეცემა, წარადგინოს მტკიცებულება თავის გასამართლებლად, შეიტანოს საჩივარი ან ჰყავდეს წარმომადგენელი უფლებამოსილ ორგანოში, ან უფლებამოსილი ორგანოს მიერ დანიშნული პირის თუ პირთა წინაშე.

3. ხელშემკვრელი სახელმწიფო უფლებას მისცემს ასეთ მოქალაქეობის არმქონე პირს, დარჩეს ამ ქვეყანაში გონივრული ვადის განმავლობაში, რომლის დროსაც უნდა მოიპოვოს კანონიერი დაშვების უფლება სხვა სახელმწიფოში. ხელშემკვრელ სახელმწიფოს შეუძლია, ამ პერიოდის განმავლობაში გამოიყენოს ისეთი შიდა ნორმა, რომელსაც საჭიროდ მიიჩნევს.
	საქართველოს კანონი უცხოელთა და მოქალაქეობის არმქონე პირთა სამართლებრივი მდგომარეობის შესახებ:

მუხლი 51. უცხოელის საქართველოდან გაძევება
გ) საქართველოში მისი ყოფნა ეწინააღმდეგება საქართველოს სახელმწიფო უსაფრთხოებას ან/და საზოგადოებრივ წესრიგს;
საქართველოს მთავრობის დადგენილება №525 უცხოელის საქართველოდან გაძევების წესის დამტკიცების შესახებ

მუხლი 9. გაძევების გადავადება
1.  გაძევების გადავადება შესაძლოა განხორციელდეს როგორც ქვეყნის ნებაყოფლობით დატოვების ვადის განმავლობაში, ასევე - გაძევების თაობაზე გადაწყვეტილების აღსრულების ეტაპზე.
2. გაძევების გადავადების საფუძვლის არსებობისას, გაძევების გადავადება ხორციელდება უცხოელის მიმართვის ან სამინისტროს უფლებამოსილი ორგანოს ინიციატივის საფუძველზე.
3. გაძევების გადავადების საფუძვლის აღმოჩენის შემთხვევაში, უცხოელი ვალდებულია, დაუყოვნებლივ მიმართოს სამინისტროს უფლებამოსილ ორგანოს გაძევების გადავადების თხოვნით.
4. უცხოელის მიმართვის საფუძველზე, სამინისტროს უფლებამოსილი ორგანო განიხილავს გაძევების გადავადების საკითხს და  გადაწყვეტილებას ატყობინებს უცხოელს.
5. გაძევების გადავადების საკითხის განხილვისას, სამინისტროს უფლებამოსილ ორგანოს შეუძლია უცხოელს მოსთხოვოს შესაბამისი დოკუმენტების წარდგენა.
	კომენტარის გარეშე

	მუხლი 32. ნატურალიზაცია 
ხელშემკვრელი სახელმწიფოები შეძლებისდაგვარად ხელს შეუწყობენ მოქალაქეობის არმქონე პირების ასიმილირებასა და ნატურალიზაციას. ისინი ყველა ღონეს იხმარენ, რათა დააჩქარონ ნატურალიზაციის პროცედურები და შეძლებისდაგვარად შეამცირონ ასეთი პროცედურების გადასახადები და ხარჯები.
	
	არ არსებობს   მოქალაქეობის არმქონე პირთა ნატურალიზაციის სპეციალური პროცედურა და მათ უნდა გაიარონ იგივე პროცედურა, რაც საქართველოში მყოფმა უცხოელებმა. მოქალაქეობის არმქონე პირთა ნატურალიზაციის ხელშეწყობა უნდა მოხდეს ფინანსური, ადმინისტრაციული და სხვა ბარიერების გაუქმებით საერთაშორისო სტანდარტების შესაბამისად; მხოლოდ მოქალაქეობის არმქონე არასრულწლოვან პირებს აქვთ მოქალაქეობის მისაღებად გამარტივებული პროცედურით სარგებლობის უფლება.



�საქართველოს საკანონმდებლო მაცნე, საქართველოს კანონი დისკრიმინაციის ყველა ფორმის აღმოფხვრის შესახებ, 2 მაისი 2014, ხელმისაწვდომია: � HYPERLINK "https://matsne.gov.ge/ka/document/view/2339687?publication=0" �https://matsne.gov.ge/ka/document/view/2339687?publication=0�   


� საქართველოს საკანონმდებლო მაცნე, საქართველოს სამოქალაქო კოდექსი, 26 ივნისი 1997, 21 ივლისის კონსოლიდირებული ვერსია ხელმისაწვდომია: � HYPERLINK "https://matsne.gov.ge/ka/document/view/31702?impose=translateEn" �https://matsne.gov.ge/ka/document/view/31702?impose=translateEn� 


� საქართველოს საკანონმდებლო მაცნე, საქართველოს კანონი სამოქალაქო აქტების შესახებ, 20 დეკემბერი 2011, კონსოლიდირებული ვერსია ხელმისაწვდომია: � HYPERLINK "https://matsne.gov.ge/ka/document/view/1541247" �https://matsne.gov.ge/ka/document/view/1541247�  


� საქართველოს საკანონმდებლო მაცნე, საქართველოს კანონი სასოფლო-სამეურნეო დანიშნულების მიწის საკუთრების შესახებ, 22 მარტი 1996, 2017 წლის ივნისის კონსოლიდირებული ვერსია ხელმისაწვდომია: � HYPERLINK "https://matsne.gov.ge/ka/document/view/32998?publication=16" �https://matsne.gov.ge/ka/document/view/32998?publication=16� 


� საქართველოს საკანონმდებლო მაცნე, საქართველოს კანონი საავტორო და მომიჯნავე უფლებების შესახებ, 22 ივნისი 1999, 2017 წლის ივნისის კონსოლიდირებული ვერსია ხელმისაწვდომია: � HYPERLINK "https://matsne.gov.ge/ka/document/view/16198?publication=10" �https://matsne.gov.ge/ka/document/view/16198?publication=10� 


� საქართველოს საკანონმდებლო მაცნე, საქართველოს კანონი იურიდიული დახმარების შესახებ, 26 დეკემბერი 2014, 2014 წლის დეკემბრის კონსოლიდირებული ვერსია ხელმისაწვდომია:  � HYPERLINK "https://matsne.gov.ge/ka/document/view/2664866?publication=0" �https://matsne.gov.ge/ka/document/view/2664866?publication=0� 


� საქართველოს საკანონმდებლო მაცნე, საქართველოს კანონი სახელმწიფო ბაჟის შესახებ, 29 აპრილი 1998, 2018 წლის დეკემბრის კონსოლიდირებული ვერსია ხელმისაწვდომია: � HYPERLINK "https://matsne.gov.ge/ka/document/view/93718?impose=original&publication=80" �https://matsne.gov.ge/ka/document/view/93718?impose=original&publication=80� 


� საქართველოს საკანონმდებლო მაცნე, საქართველოს კანონი საჯარო სამსახურის შესახებ, 27 ოქტომბერი 2018 წლის კონსოლიდირებული ვერსია ხელმისაწვდომია: � HYPERLINK "https://matsne.gov.ge/en/document/view/3031098?impose=original&publication=14" �https://matsne.gov.ge/en/document/view/3031098?impose=original&publication=14� 


� საქართველოს საკანონმდებლო მაცნე, საქართველოს კანონი განათლების შესახებ, 08 მარტი 2005, 2018 წლის აგვისტოს კონსოლიდირებული ვერსია ხელმისაწვდომია:  � HYPERLINK "https://matsne.gov.ge/document/view/29248?publication=76" �https://matsne.gov.ge/document/view/29248?publication=76� 


� საქართველოს საკანონმდებლო მაცნე, საქართველოს კანონი უმაღლესი განათლების შესახებ, 21 დეკემბერი 2014, 2018 წლის აგვისტოს კონსოლიდირებული ვერსია ხელმისაწვდომია: � HYPERLINK "https://matsne.gov.ge/ka/document/view/32830?publication=75" �https://matsne.gov.ge/ka/document/view/32830?publication=75� 


� საქართველოს საკანონმდებლო მაცნე, საქართველოს კანონი სახელმწიფო პენსიის შესახებ,  23 დეკემბერი 2005, 2016 წლის ივნისის კონსოლიდირებული ვერსია ხელმისაწვდომია: � HYPERLINK "https://matsne.gov.ge/en/document/view/27946?impose=original" �https://matsne.gov.ge/en/document/view/27946?impose=original� 


� საქართველოს კანონი ჯანმრთელობის დაცვის შესახებ, 10 დეკემბერი 1997, ხელმისაწვდომია: � HYPERLINK "http://ssa.gov.ge/files/01_GEO/KANONMDEBLOBA/Sakanonmdeblo/30.pdf" �http://ssa.gov.ge/files/01_GEO/KANONMDEBLOBA/Sakanonmdeblo/30.pdf� 


� საქართველოს საკანონმდებლო მაცნე, საქართველოს შრომის კოდექსი, 17 დეკემბერი 2010, 2018 წლის კონსოლიდირებული ვერსია ხელმისაწვდომია: � HYPERLINK "https://matsne.gov.ge/ka/document/view/1155567?publication=8" �https://matsne.gov.ge/ka/document/view/1155567?publication=8� 


� საქართველოს საკანონმდებლო მაცნე, საქართველოს კანონი სოციალური დახმარების შესახებ, 29 დეკემბერი 2006, 2018 წლის კონსოლიდირებული ვერსია ხელმისაწვდომია: � HYPERLINK "https://matsne.gov.ge/en/document/view/23098?impose=original&publication=12" �https://matsne.gov.ge/en/document/view/23098?impose=original&publication=12� 


� საქართველოს საკანონმდებლო მაცნე, საქართველოს ზოგადი ადმინისტრაციული კოდექსი, 25 ივნისი 1999, 2018 წლის კონსოდილირებული ვერსია ხელმისაწვდომია: � HYPERLINK "https://matsne.gov.ge/ka/document/view/16270?publication=27#" �https://matsne.gov.ge/ka/document/view/16270?publication=27#�! 


� საქართველოს საკანონმდებლო მაცნე, საქართველოს კანონი საქართველოს მოქალაქეთა და საქართველოში მცხოვრებ უცხოელთა რეგისტრაციის, პირადობის (ბინადრობის) მოწმობისა და საქართველოს მოქალაქის პასპორტის გაცემის წესის შესახებ, 27 ივნისი 1996, 2018 წლის კონსოდილირებული ვერსია ხელმისაწვდომია:: � HYPERLINK "https://matsne.gov.ge/ka/document/view/31504?publication=44" �https://matsne.gov.ge/ka/document/view/31504?publication=44� 


� საქართველოს საკანონმდებლო მაცნე, საქართველოს მთავრობის დადგენილება № 508, 29 დეკემბერი 2011. ხელმისაწვდომია: � HYPERLINK "https://matsne.gov.ge/ka/document/view/1549273?impose=original&publication=0" �https://matsne.gov.ge/ka/document/view/1549273?impose=original&publication=0� 





� საქართველოს საკანონმდებლო მაცნე, საქართველოს მთავრობის დადგენილება №525 უცხოელის საქართველოდან გაძევების წესის დამტკიცების შესახებ,1 სექტემბერი 2014, ხელმისაწვდომია � HYPERLINK "https://matsne.gov.ge/ka/document/view/2483519?publication=0" �https://matsne.gov.ge/ka/document/view/2483519?publication=0� 

